
Suliffeqarfiit nutaat aallarnisaasut akileraartarnikkut qanoq oqinnerusumik qanorlu 

pisortaniit ikorfartorneqarsinnaanerat pillugu apeqquteqaat aallaavigalugu Inatsisartunut 

oqallisissiassatut siunnersuut.  

(Inatsisartunut ilaasortaq Peter Olsen, Inuit Ataqatigiit) 

 

 

Suliffeqarfiit nutaat aallarnisartut akileraartarnikkut oqilisaanneqarsinnaanerat ikorfartorneqarsin-

naanerat pillugu Peter Olsen-ip Inuit Ataqatigiinneersup oqallisissiaa Siumumiit imaattumik 

oqaaseqarfigissavarput. 

 

Ilumoorpoq nunatsinni suliffeqarfinnik nutaanik aallarnissaasartut aningaasaateqarnikkut 

killilimmik peqartarnertik pissutigalugu ingerlalaaginnarlutik unittarnerat takornartaanngimmat, 

aammalu tamatumunnga pissutaasut ilagaat pisortaniit akileraarutitigut piumasaqaataasartut 

artukkiisarnerat, aammalu soorunami nunatsinni tunisassiat nioqqutissiat il.il. pisisartunut 

tuningasuarnissaannut ingerlatikkasuarnissaannut periarfissat nunanut allanut naleqqiulluta 

pisariunerujussuat. 

 

Siunnersuuteqartup ujartugai ilisarnarput, taamaattumillu qanoq iliuuseqarnissanik 

pisariaqartitsisoqarnera immaqa tamatta nalunngilarput. 

 

Taamaattumik naalakkersuisut akissuteqaamminni naggataatighut oqaatigisaat, tassa suliffeqarfin-

nik nutaanik aallartitsisarnermi periutsit nutaamik eqqarsarluni aammalu nukittorsaanermik 

siunertaqartumik aaqqissuussisoqarnissaa isumaqatigigatsigu oqaatigissavarput. 

 

 

Ineqi Kielsen, Siumut 

 

 

 


